
fa‘u ‘e MICHEL MULIPOLA
fakataha mo ‘Ana Maui Taufe‘ulungaki

tā fakatātā ‘e MICHEL MULIPOLA

Potungāue Akó

NGAAHI ME‘A MĀLIE HE FONONGA ‘A E
NGAAHI ME‘A MĀLIE HE FONONGA ‘A E    

‘ĀTISI TĀ KŌMIKI‘ĀTISI TĀ KŌMIKI



Arkham City Comics Na‘á ke fa‘a fifili 
nai pe ‘e fēfē 

kapau te ke tā hao 
kōmiki pē ‘o‘ou?

Mālō e lelei.  
Ko hoku hingoá ko 
Michel* Mulipola ...

* ‘Oku pu‘aki ‘a e  
Michel ko e “Mee-kel”.

... pea ko aú ko e 
‘ātisi tā kōmiki .

Na‘á ku tupu  
hake pē ‘i Māngalé,  

‘Okalani Saute.

Ko e Ha‘amoa  
au pea na‘e ‘ikai  

tu‘umālie hoku fāmilí,  
ka na‘a mau ngāue‘aki  

pē ‘a e me‘a na‘a  
mau ma‘ú.

Pea na‘e kamata 
pē ‘eku fonongá  

‘i Māngalé ni.

‘Oku ou sai‘ia ‘aupito 
he nofo Māngalé.

Ko hoku kāingá eni.  
Ko hoku komiunitií eni.  

Ko hoku ‘apí eni.

Na‘e kamata pē  
he‘eku kei si‘ í . 

Na‘á ku MANAKO ‘aupito 
he tā fakatātaá!

‘Aho ‘e taha, na‘á ku sio 
ki ha me‘a lanu mata‘ā‘ā 
mo lanu kehekehe …

Na‘á ku faka‘ofo‘ofa‘ia ai …

Talu mei ai mo ‘eku  
manako he me‘á ni.  
Na‘á ku fakakaukau  
ma‘u pē ki he kōmikí  
mo e kau heló.

... ko e ū kōmiki na‘e tānaki 
‘e hoku ‘angikoló! 

Ko e kau fangatua 
he tīvií ko e ofi taha 
ia ki he kau heló,  
he‘eku laú!

Ko ‘eku misi ke u hoko mai ko 
ha helo, ‘o hangē pē ko nautolú.

‘I he taimi tatau na‘á ku 
sai‘ia ai he kōmikí mo e 
kau heló, na‘e toe ‘i ai ‘a 
e me‘a ‘e taha ia na‘á ku 
fakakaukau ki ai …  

... ko e fangatua 
palōfesinalé.

Lolotonga e va‘inga ia ‘a e 
tamaiki na‘e manakoa he akó, 
na‘á ku lau kōmiki pē au.

‘A ia na‘e ‘ikai ko ha 
taha manakoa au.

Ko ‘eku me‘a pē na‘e fai 
he taimi na‘á ku ako aí ko 
e lau mo e tā kōmiki .

Ko e lēsoni na‘á ku manako 
taha ai he akó ko e ‘ātí.  
Na‘á ku fu‘u manako  
‘aupito ai …

... pea na‘á ku fa‘a 
palopalema ai.

Hili ‘eku ako kolisí , na‘á ku 
kumi ha feitu‘u ke u ako 
ai ki he tā kōmikí . 

Na‘e totongi mamafa ‘a e ako  
‘ātí pea ‘ikai ha ako ia ‘e ako‘i 
ai ‘a e tā kōmikí . 

Na‘á ku fakakaukau leva 
au ke u ngāue pē ‘i ‘api ki  
he fa‘u kōmikí.

Ko e kōmiki kotoa pē na‘e fakalaka 
ange ia he kōmiki kimu‘a aí .  

Ko e lahi ange ‘a e kōmiki na‘á ku 
fa‘ú, ko e fakalakalaka angé ia.

‘Aho ‘e taha, na‘á ku loto lahi ke 
‘ave ‘eku ngāué kia Jeremy he 
fale koloa Gotham Comics.

Masi‘i ,  
ko ho‘o taá ‘oku  

tika atu! 

Na‘á ma hoko ai ‘o kaungāme‘a lelei, 
pea taimi si‘i pē mei ai kuó u ngāue 
he fale koloá.

Pea toki ‘i ai ‘a e 
fo‘i fakakaukau 
lelei ‘a Jeremy …

Koe‘uhí ko e ‘aho kotoa pē ‘oku 
ou nofo mo e kōmikí , na‘á ku tā 
kōmiki pē au he ngāué. 

Na‘e fokotu‘u ‘e Jeremy ha tohi ko e  
New Ground, ke pulusi ai ‘a e ngaahi  
fa‘u kōmiki ‘emau kau kasitomā mahení . 

Na‘e pulusi ai ‘eku ‘uluaki talanoá, 
Smacktown! Na‘e fekau‘aki mo e 
māmani ‘o e fangatua palōfesinalé. 

Na‘á ku sai‘ia ‘aupito he‘eku 
fakamo‘oni ai mo fakatau  
atu ia he Armageddon Expo.

Na‘á ku ma‘u ai ‘a e Pale  
ki he ‘Ātisi Tā Kōmiki Lelei 
Taha ‘i Nu‘u Silá he‘eku  
ngāue ko ia he Sesame 
Street Fighter.

Na‘á ku ongo‘i hangē 
ha fo‘i sitaá!

Ka ko hoku faingamālie lahi 
tahá na‘e fou mai he fe‘auhi 
he mītia fakasōsialé.

Na‘á ku ma‘u ai ‘a e $10,000 makatu‘unga 
he fo‘i fakakaukau ki he kōmiki !

Na‘á ku lava ‘o folau ki he 
ngaahi konivēsio he kōmikí  
ki ‘Aositelēlia mo ‘Amelika. 

Kuó u lava ‘o fai ‘a e ngaahi 
ngāue tōtōatu, hangē ko ia 
ko e tā ‘o e ngaahi kaati 
fakafetongi ‘a e Marvel  
Comics …  

... mo e kōmiki ki he WWE … 

Ka ko e taha ‘o e ngaahi me‘a 
‘oku ou sai‘ia taha aí ko e ngāue 
he School Journal. 

... pea a‘u ki he ‘ū tohi ‘o e kau 
helo Ha‘amoa mo Tonga.

‘Oku ou monū‘ia  
lahi ‘i he‘eku ngāue 

ko e tā kōmikí.

Ko e ongo sai tahá ia,  
‘a ‘ete fai he ‘aho kotoa 

pē ‘a e me‘a ‘okú  
te manako aí ! 

Ka ‘oku fiema‘u  
‘a e ngāue lahi ke hoko  

‘o mo‘oni ‘ete misí.

‘Oku sai pē ia ke ‘i  
ai ha fehālaaki.

Ko e fehālaaki kotoa 
pē ko e faingamālie ia 

ke ako mei ai. 

Kuopau ke ke  
falala pē kia koe, pea  

ko e taimi ‘e ni‘ihi …

Tānaki atu – ko e taha 
fangatua palōfesinale 
foki au, ka ko e talanoa 
ia ki ha taimi kehe …

... ke ke hoko ko e 
helo kiate koe pē.

Kapau ‘okú ke fiema‘u ke ke ‘ahi‘ahi‘i ‘a e  
ngaahi founga tā ‘e ni‘ihi ‘oku ou ngāue‘akí,  

vakai ki hono faka‘eke‘eke au ‘e Hannah Sperber, 
“Michel Mulipola: Superhero Secrets”,  

‘i he School Journal Lēvolo 3 ‘Aokosi 2016.  
Kapau ‘okú ke fie lau ha kōmiki na‘á  

ku tā ma‘á e School Journal Story Library,  
lau ‘a e Once a Panther (2019).

